
EAE-KO HIRU PERTSONATIK BATEK ETA
ENPRESEN ERDIEK ERABILTZEN DUTE
ADMINISTRAZIO ELEKTRONIKOA

EAEko 16 eta 74 urte bitarteko biztanleen % 35,9k eta enpresen erdiek
elkar eragiten dute Administrazioekin 2012an, Internet bidez

G.1 Euskal Autonomia Erkidegoan azken urtean Administrazio Elektronikoa erabili duten
establezimenduak. 2000-2012.

Lehen sektorekoak kanpo utzita, EAEko 86.230 establezimenduk erabili zuten
Administrazio Elektronikoa 2012an': guztiaren % 50,3k. 10 enplegu edo
gehiago dituzten establezimenduen kasuan, berriz, %88,6koa da, Eustateko
datuen arabera. Horren erabilera edo elkarrekintza askotarikoa da: informazioa
lortzetik inprimakiak deskargatzera edo prozedura edo izapideak o0so-osorik
izapidetzera.

Azken 13 urteetako datuak jaso dira, eta bi aldi bereiz daitezke: 2000tik 2008ra
bitartean, Administrazio Elektronikoaren erabilera izugarri hazi zen enpresen
aldetik —bider zortzi baino zerbait gehiago—, bitartean, errolda ere 31.509
unitatetik gora hazi zen. 2009 eta 2012 bitartean, krisi ekonomikoan murgildurik,
aurreko aldiko saldo positiboaren parte handi bat galdu zen -23.863—, eta
Administrazioarekin harremana Internet bidez egiten zutenen hazkundea
mantsotu egin zen: azken lau urte horietan hazkundea % 2,8koa izan zen.

! Administrazio Elektronikoaren erabilerari buruzko informazioaren erreferentzia-urtea adierazten da, ez informazioa
jasotzekoa, urte bat beranduago baita.

G.2 Establezimendu kopuruaren eta azken urtean Administrazio Elektronikoa erabili dutenen garapena.
Euskal Autonomia Erkidegoa. 2000-2012. A%

Establezimendu kopuruaren garapena

Administrazio Elektronikoa erabili duten establezimenduen garapena

G.3 Administrazio Elektronikoa erabili duten establezimenduak. Guztira eta 10 lanpostu edo gehiagokoak.
Euskal Autonomia Erkidegoa. 2000-2012. %

G.4 Azken urtean Adminiztrazio Elektronikoa erabili duten establezimenduak, izapideen motaren arabera.
Euskal Autonomia Erkidegoa. 2011-2012.%

Establezimenduen % 22,5ek adierazi du administrazio-prozedurak osorik
telematikoki izapidetzea lortu duela, eta % 5,6k administrazioarekin kontratazio-
plataformak erabili ditu 2012an. Lehen kasuan, portzentajezko 2,7 puntu jaitsi
da tasa, eta 0,4 lizitazio elektronikoan.



Establezimenduen herenak elektronikoki egiten du BEZaren aitorpena —
% 33,4k, aurreko urtean baino 9,3 puntu gehiago—, % 30,6k sozietateen
gaineko zergarena —beste 9,3 puntu—, eta % 27,lek gizarte-segurantzako
kotizazioena —portzentajezko 9,8 puntu gehiago—.Zergen teletramitazioa
egiteko aukera izugarri zabaldu da, eta zergak batez ere foru-aldundiek
kudeatzen dituztenez, foru-aldundiak daude lehen postuan harreman
elektronikoak dituzten administrazioen rankingean. 2012an, establezimenduen
% 43,3k izan zuen harreman elektronikoren bat foru-aldundiekin; administrazio
zentralarekin % 35,9k; eta Eusko Jaurlaritzarekin % 33,3k.  Bost
establezimendutatik 1ek baino gehixeagok tokiko erakundeekin —% 21,6— eta
Europar Batasunarekin edo aurrez aipatu ez den beste erakunderen batekin,
berriz, %5ek.

Ehunekotan, hazkunderik handiena 2011n eta 2012an administrazio zentralak
izan zuen: establezimendu guztien % 20,1, eta 10 enpleguko edo gehiagoko
establezimenduen kasuan, % 3,9. Hazkunde hori, hein handi batean, gizarte-
segurantzako kotizazioen deklarazio elektronikoa zabaldu izanaren ondorio da
(establezimendu guztien % 17 2011n, eta 2012an, berriz, % 26,8). Foru-
aldundiek, guztian, % 5,3 handitu dute saldoa, eta 10 enpleguko edo gehiagoko
establezimenduetan mantentzen dira. Establezimenduek % 2,9 handitu dute
tokiko erakundeekin Internet bidez duten harremana, baina % 5,1 jaitsi da
enpresa ertain eta handiekin duten elkarrekintza. Eusko Jaurlaritzak galdu du
establezimendu guztiekin duen harremanen % 7,1, eta 10 enpleguko edo
gehiagoko establezimenduekin, berriz, duen % 3,1. Bai tokiko erakundeei bai
Eusko Jaurlaritzari dagokienez, jaitsiera horien arrazoia aurrekontuetan egon
diren mugak izan daitezke, diru-laguntzak, laguntzak eta obra- eta zerbitzu-
kontratazioak jaitsi egin baitira horren ondorioz.

G.4.1. Euskal Autonomia Erkidegoan Administrazio Elektronikoa erabili duten establezimenduak
administrazio mota eta urtearen arabera. 2011-2012.%

G.4.2. Establezimenduak, guztira eta 10 lanpostu edo gehaigokak, eta azken urtean Administrazio Elektronikoa
erabili dutenen garapena, administrazio motaren arabera. Euskal Autonomia Erkidegoa. 2011-2012. A%

T.4 Azken urtean Adminiztrazio Elektronikoa erabili duten establezimenduak, izapideen motaren arabera.
Euskal Autonomia Erkidegoa. 2011-2012. %

Guztira Eusko Jaurlaritza | Foru aldundiak | Toki-erakundeak Administrazio | Europar Batasuna eta
Zentrala beste batzuk
2011 2012 2011 2012 2011 2012 2011 2012 2011 | 2012 2011 | 2012
HERRI ADMINISTRAZIOA ERABILI DUTE 47,2 50,3 34,3 33,3 39,4 43,4 20,1 21,6} 28,6 35,9 6,0| 5,1
Informazioa lortzeko 41,7 43,8 30,8| 31,0] 32,1 35,5 17,7 20,0 18,9 17,3 5,2 4.4
Inprimakiak eta formularioak lortzeko 39,3 40,7| 24,9 26,1 30,1 33,1 13,1 15,6 15,4 13,5 3,3] 2,4
Inprimakiak eta formularioak bueltatzeko 32,0 33,9' 19,4 19,9 24,3 27,2 8,1 10,0 12,2 10,9 2,3 1,8
Administrazio prozedura bat modu erabat
elektronikoan izapidetzeko 25,3 22,5| 13,6 11,8 18,0 16,5 57 4,9 9,5 8,1 1,7] 1,5]
Lizitazio-elektronikoko sistema batean
proposamenak aurkezteko (e-procurement) 6,0 5,6 3.2 2.8 3.1 3.5 16 16 2.5 18 0.5 0.4
Langileen pertsonen kotizazio sozialak
adierazteko 173 27,1 i ] A A ] X 17,0 26,8| 0,5] 0,4
Sozietate-zergaren adierazpenerako 21,3 30,6 - - 18,7 26,2 - - 4,7 7,0 0,3] 0,1]
Balio erantsiaren gaineko zergaren (BEZ)
adierazpenerako 251 34,4 : ! 22,3 29,6 : | 5,6) 7,2 0,2 0,1
Zerga bereziak edo aduana-eskubideak
adierazteko 5,4 4,6 - R 0,9 0,1] - - 4,4 4,5 0,2 0,1]
Beste izapide edo zerbitzu batzuk 1,8 1,8| 0,6 0,4 0,9 1,2] 0,2 0,2] 0,4 0,6 0,0 0,0

Iturria: EUSTAT. Informazioaren gizarteari buruzko inkesta. ESI Administrazioa



2003az geroztik, bostez biderkatu da administrazio elektronikoa erabili
duten lehen sektoreko establezimenduen kopurua, nahiz eta oraindik
txikia den kopuru hori (% 5,2).

Lehen sektoreko establezimendu guztien % 5,2k erabilia zuen administrazio
elektronikoa 2008an. Ehuneko hori % 59,8ra igotzen da 10 lanpostu edo
gehiagoko establezimenduen kasuan.

Lehenengo informazio-bilketa 2003. urtean egin zen eta, orduz geroztik, bostez
biderkatu da administrazioarekin Internet bidezko harremanak dituzten
establezimenduen kopurua. Alabaina, sarera konektatzeko baliabide urriek
asko mugatzen dute aukera hori eta, datu-bilketa egindako azken urtean guztira
% 13,6 establezimenduk erabili zuten baliabide hori.

Sektoreko 10 lanpostu edo gehiagoko enpresetan —qguztien % 0,8—, % 82,6k
dauka Internet, baina horietatik % 72,5ek bakarrik erabiltzen du administrazio
elektronikoa.

G.5 Administrazio Elektronikoa erabili duten Lehen Sektoreko establezimenduak. Guztira eta 10
lanpostu edo gehiagokoak. Euskal Autonomia Erkidegoa. 2003-2008. %

Azken urtean 71.500 pertsona gehiago izan dira Administrazio
Elektronikoaren erabiltzaile. Biztanleen heren handi batek, % 35,9k,
leihatila elektronikoak erabili ohi ditu

2012ko? azken 3 hilabeteetan, EAEN bizi diren 16 eta 74 urte bitarteko 590.500
pertsonak erabili dute administrazioek eskaintzen dituzten aukerak herritarrekin
harremanak izateko, guztien % 35,9k, alegia. Hazkunde geldoagoa eta
txikiagoa izan da, enpresek izan dutena baino: 7 urte behar izan dira efektiboak
bikoizteko (2003tik 2009ra).

Generoari dagokionez, erabiltzaileen igoera ez da orekatua izan. Administrazio
elektronikoa azken urteetan murrizten ari zenez, erabilera-aldeak izan ditu
portzentajezko 4,5 puntu negatibo emakumeentzat, hots, erabiltzaileen % 33,7.

G.6 Azken 3 hilabetetan Administrazio Elektronikoa erabili duten 16 eta 74 urte arteko biztanleak.

2 2003 eta 2008 urte artean, ESIFek informazioa biltzen duen urtearen 2. eta 4. hiruhilekoetan eta, beraz, Administrazio
Elektronikoaren erabilerari buruzko erantzunerako hiruhilekoa inkesta egiten zen urtearen barruan sartzen zen (erabilerari buruzko
galdeketa azken hiru hilabetetan egiten da). 2009tik aurrera, informazioa urtearen lehenengo hilabetean biltzen da eta, beraz,
erabileraren erreferentzia-epea aurreko urteko azken hiruhilabetea izango zen. Kasu guztietan, inkesta egin den urtea utzi da.



G.7 Azken 3 hilabetetan Administrazio Elektronikoa erabili duten 16 eta 74 urte arteko biztanleak.
Euskal Autonomia Erkidegoa. 2003-2013. %

%

G.8 Internet erabiltzen duten 16 eta 74 urte arteko biztanleen eta azken hiru hilabeteetan Administrazio Elektronik erabili dut
garapena. Euskal Autonomia Erkidegoa. 2003-2013. A%

2005az geroztik, administrazio elektronikoaren erabiltzaileen hazkundeak
gainditu egin du internautena. Baina, joera hori eten egin da 2010. eta 2011.
urteen artean, lehenengoen kopurua % 2 baino ez baita hazi, eta internautena,
berriz, % 8,4. Krisialdiaz gain, administrazio elektronikoa erabiltzen duten
pertsonen kopurua % 4,3 jaistearen arrazoietako bat izan daiteke 2011. eta
2012. urteen artean internauten kopurua % 1,7 besterik ez haztea, 2003az
geroztik izan den hazkunderik txikiena.



2013an, internauta-kopuruan jauzia hauteman da, eta, horrekin batera, antzeko
hazkundea izan du e-administrazioaren erabiltzaile-kopuruak ere, % 14
ingurukoa.

Administrazio elektronikoaren erabiltzaileek zer administrazio-motarekin duten
harremana jakiteko, beharrezkoa da internautek 2013aren® lehenengo
hiruhilekoan bisitatutako azken webguneen aipamenek ematen duten
informaziora jotzea. Alde batetik, azpimarratu beharra dago web-mota guztiei
egindako aipamenak kontuan hartuz, aipamenen % 9,2 administrazio-mota
guztietako atari publikoei dagozkiela (2012arekin alderatuta, portzentajezko 1,6
puntuko beherakada izan da hor).

Edozein esparru espazialetako atari publikoei egindako bost aipamenetik lau
baino zertxobait gehiago -% 82- euskal administrazioei eta euskal sektore
publikoari dagozkie; 2012an baino portzentajezko 1,1 puntu gutxiago.

Euskal administrazioaren eta euskal sektore publikoaren web-ak bakarrik
kontuan hartuz, EAEko Administrazio Orokorrari, bere erakunde autonomoei
eta sozietate publikoei dagokie aipamenen % 75,3. Ehuneko horretatik,
portzentajezko 30,9 puntu euskadi.net atariari dagozkio eta horri lotutako
webguneei, eta 44,1 puntu erakunde autonomoen eta sozietate publikoen web-
ei.

Foru-aldundien atariek euskal sektore publikoko aipamen guztien % 7,5 hartzen
dute eta, udalenek, % 4,5. Unibertsitate Publikoari —-EHUri— dagokio euskal atari
publikoen aipamenen % 12,1. UNEDi gainerako % 0,6.

G.9 16 eta 74 urte arteko biztanleek egin dituzten WEB gune publikoen
aipamenak, administrazio-motaren arabera. Euskal Autonomia Erkidegoa.
2005-2013. Milak

® ESIFen galdetegiak jasotzen ditu bisitatutako azken 5 webguneak, erreferentziatzat hartuta galdeketa egiten den
unea.



Milak

G.10 16 eta 74 urte arteko biztanleek egin dituzten Euskal Autonomia Erkidegoko WEB guneen aipamenak.

Euskal Autonomia Erkidegoa. 2005-2013. Milak

Iturria: EUSTAT. Informazioaren gizarteari buruzko inkesta -ESIF

ENPRESEI ETA FAMILIEI ADMINISTRAZIO ELEKTRONIKOAREN
ERABILERARI BURUZ EGINDAKO ESTATISTIKA-DOKUMENTU
NAGUSIETARAKO ESTEKAK

E-ADMINISTRAZIOKO KONTZEPTUEN GLOSATEGIA

EUSTAT. INFORMAZIOAREN GIZARTEARI BURUZKO INKESTA -FAMILIAK-. IGIF

EUSTAT. INFORMAZIOAREN GIZARTEARI BURUZKO INKESTA. ESI ADMINISTRAZIOA

EUSTAT. INFORMAZIOAREN GIZARTEARI BURUZKO INKESTA -LEHEN SEKTOREA-. IGIL

http://www.jusap.ejgv.euskadi.net/r47-edukia/eu/contenidos/estadistica/jusap_ooee_espe/eu_espe2010/adjuntos/01_GLOSARIO-ESPE2010_e.pdf
http://eu.eustat.es/estadisticas/tema_133/opt_0/ti_Internet_erabiltzen_duten_biztanleak/temas.html#axzz1uYu3Fq9V
http://eu.eustat.es/estadisticas/tema_423/opt_0/ti_e-Administrazioa/temas.html#axzz2lBfq04rr
http://eu.eustat.es/estadisticas/tema_372/opt_0/ti_Lehen_sektorea/temas.html#axzz1ur0Ap1M9

